
Tasdawit n Bgayet 

Tasga n Tutlayt d Yidles n Tmaziɣt 

Aseggas Asdawan 2020/2021 

Aseggas amezwaru  

Almud : Tira  

Massa BENAZZOUZ, K 

Tamsirt 03 

 

Addad n yisem 

 

 

Isem deg tmaziɣt, yesɛa sin n waddaden ; addad ilelli d waddad amaruz. 

Addad, d liḥala ideg yella yisem. 

1- Addad ilelli  

Addad ilelli, d addad n yisem mi ara yili yisem-nni : 

- D awal iman-is (deg umawal neɣ deg usegzawal).  

Md : aqerruy, izem, udem .... 

- Deg tazwara n tefyirt (anmel n usentel). 

Md : aqcic, yelluẓ. Imru, yerreẓ ...  

- D aseɣru.  

Md : D argaz. D umɛin ...  

- D asemmad usrid. 

Md : yečča aɣrum. Yeddem adlis ...  

- D arbib. 

Md : taqcict tamelḥant. Aseklu aɣezfan ...  

2- Addad amaruz  

Addad amaruz, d abeddel i d-yettilin ɣef teɣri tamezwarut, mi ara yili                  

yisem-nni :  

- D asemmad imsegzi.  

Md : yeɣli uxxam. Terzef teslit ...  

- D asemmad n yisem (s tenzeɣt “n”).  

Md : tasarut n tewwurt. Ixef n wawal ...  

- D asemmad arusrid (ama s tenzeɣt “i”, ama s tenzaɣ-nniḍen). 

Md : yemmeslay i umdakkel-is. Yufa-t deg ubrid. Yusa-d seg temdint, 

yewwet-it s uɛekkaz ...  

Tamawt : Tanzeɣt “s”, yella wanda i tesseḍfar addad ilelli, ticki anamek-ines d 

tanilla.  

Md : yewwet-it s afus. Yekcem s axxam ...  

3- Amek i d-yettas yisem deg waddad amaruz ? 

- Isem amalay  

  U  : axxam → uxxam. Argaz → urgaz.  

A   

               Wa : aman → waman. Awal → wawal.  

 

I               Yi : iṭij → yiṭij. Izem → yizem.  

 

U             Wu : ul → wul. Uccen → wuccen.  

- Isem unti  

 

                  Te : tamɣart → temɣart. Tawwurt → tewwurt.  

Ta   

                T : tamurt → tmurt. Tameṭṭut → tmeṭṭut.  

 

                  Te : tislit → teslit. Tiɣrit → teɣrit.  

Ti  

                 T : tilelli → tlelli. Tiselbi → tselbi.  

 

Tu                Tu : tuɣmest → tuɣmest. Tulmut → tulmut.  

 

Tamawin  

- Ad naru : “Tawwurt n uxxam” ɣas nessusru-d “tawwurt n wexxam”.  

- Ad naru : “Nnif n yirgazen” ɣas nessusru-d “nnif n yergazen”.   

- Llan kra n yismawen, ur sɛin ara ticreḍt n waddad amaruz ; ur tettbeddil ara 

talɣa-nsen gar waddad ilelli akked waddad amaruz.  

Md : Tala, tama, tili, taddart, laẓ, fad, lmut, lḥif ...     


